
Inuussutissarsiornermut Aatsitassanullu Ataatsimiititaliamit apeqqutinut

(aatsitassarsiorfinnut suliffissuagarnermut maleruagassat ataatsimoortut)
tunngasumut akissuteqaat

Inuussutissarsiornermut Aatsitassanullu Ataatsimiititaliaq Nunanut Allanut,
Inuussutissarsiornermut Aatsitassanullu Naalakkersuisumut arlalinnik
apeqquteqaateqarpoq, matuma kingulianiittuni akissuteqarfigineqartunik.

1) Akissuteqaammi ima allaggasoqarpoq:

“Tamatuma saniatigut maleruagassat tamakkiisut, aatsitassarsiorfinnut
suliffissuagarnermut teknikikkut piumasaqaatitaqartut,
annertoorujussuusussaapput aammalu maleruagassanik taamaattunik
ilusilersuinissamut immikkut ilisimasalinnit avataaneersunit ikiorneqarnissaq
pisariaqartussaalluni. Taamaattumillu suliassaq 500.000 koruuninik
aningaasaqarnikkut atugassagarnissap siunnersuutigineqartup iluani
suliarineqarsinnaassanngitsoq naliliisogarpoq.”

Maleruagassanik taamaattunik ilusilersuinissaq qanoq
akeqaqgissaassanersoq pillugu takussutissamik suliagartoqarsinnaava?

Akissut: Tamakkiisunik maleruagassanik suliaqarneq ganoq akeqgassanersoq,
maannakkorpiaq missingersuusiorneqarsinnaanngilaq.

Suliap taamaattup qanoq annertutiginissaa Naalakkersuisut suli tamakkiisumik
paasisaqarfiginngilaat. Nassuiaatissatut siunnersuutigineqartup akisassaata
taanna ilagivaat.

Kisianni 500.000 koruunit sinaakkutissat iluanni maleruagassanik suliaqarnerup
ingerlanneqarsinnaanissaa piviusorsiunngilaq.

2) Maleruagassanut annertunerusumik suliaqarnikkut pingaarnertut
maleruagassanik taarsiullugu pilersitsisoqarsinnaava, tassani pissutsit
pingaarnerpaat aalajangersarneqarlutik?

Akissut: Pingaarnertigut maleruagassat ataatsimoortut aaqqiissutissaasinnaapput.
Tamanna periarfissat nassuiaammi siunnersuutigineqartumi misissorneqartussatut
kissaatigineqartut aamma ilagaat.

Allakkat ulluat 23-10-2026

Postbox 930

3800 Nuuk

Phone: +299 34 68 00
e-mail: misa@nanoq,gl
www.naalakkersuisut.gl



3) Pingaarnertut maleruagassanik taamaattunik pilersitsinissaq  ganoq
akeqassava?

Akissut: Apeqqutinut 1-imut aamma 2-mut akissutit innersuussutigineqarput.

4) Inatsisartut inatsisaat aatsitassarsiornermut tunngasoq avatangiisinut,
pinngortitamut  isumannaallisaanermullu  tunngasunik  nalunaarutinik
aalajangersaanissamut  piginnaatitsissutinik arlalinnik imaqarpoq.
Taamaattorli Inatsisartut inatsisaat aamma aatsitassarsiorfinnut teknikikkut
piumasagaatinik aalajangersaanissamut nalunaarusiornissamut inatsisitigut

tunngavissiiva, tassunga ilanngullugit assersuutigalugu
aatsitassarsiornermi atortunut maskiinanullu il.il. teknikikkut
piumasaqaatit?

Akissut: Aatsitassanut tunngasunik suliagarneq pillugu Inatsisartut inatsisaanni §
56 malillugu teknikkinut piumasaqaatit pillugit nalunaarummik Naalakkersuisut
atuutsitsilersinnaapput.

